Fandresena ny

Aoka isika hazoto.

Ao amin'ny 2 Petera 1:8-9, dia nametraka safidy teo
anoloantsika i Petera; manana safidy roa isika. Ny iray dia
ny hahomby sy hamokatra eo amin’ny fahalalantsika an'i
Jesosy Kristy Tompo. Ny iray hafa dia ny tsy hahomby sy
tsy hamokatra amin'ny alalan'ny toe-javatra iray izay
nofaritany hoe “tsy mahita lavitra sy jamba” (andininy 9).
Teny mahery ireo. Manoloana izany toe-javatra izany, dia
nanohy amin’ny hoe noho izany i Petera. lo noho izany io
dia mifandray amin'ny fampitandremana nomen'i Petera:

“Ary amin'izany dia mazotoa kokoa, ry
rahalahy, hampitoetra ny fiantsoana sy ny
fifidianana anareo; fa raha manao izany

zavatra izany hianareo, dia tsy ho tafintohina

akory mandrakizay; fa toy izany no
hanomezana malalaka ho anareo ny fidirana
ho any amin'ny fanjakana mandrakizay, izay
an'i Jesosy Kristy, Tompontsika sy
Mpamonjy antsika.” (2 Petera 1:10-11)

Vaovao tsara izany. Misy zavatra azontsika atao hahazoana
antoka koa fa tsy ho lavo na oviana na oviana isika, ary koa
handraisana an-kafaliana antsika mankany amin'ny
fanjakan’ny Tompontsika.

Amin'ny ankapobeny, ny fepetra momba izay
nampitandremana antsika dia ny hakamoana. Tena sahiran-
tsaina aho noho ny tsy fisian'ny fiahiahiana ao amin'ny
faribolana Kristiana momba ny hakamoana. Ny
ankamaroan'ny Kristiana dia mihevitra ny hamamoana ho
mampihoron-koditra. Ho lavin'izy ireo izay olona rehetra
mitonona ho Kristiana raha mamo. Na dia manaiky aza aho
fa fahotana ny fimamoana, ary na dia tsy manaiky izany aza
aho, dia mino aho fa ny hakamoana dia nomelohin'ny
Soratra Masina kokoa noho ny fimamoana. Ny olana dia ny
Kristiana maro izay tsy ho hita ho mamo mihitsy matetika no
kamo. Noho izany, andeha isika hihaino izany
fampitandremana izany mba ho mazoto.

Misaotra Anao, Tompo 6, noho ny amin’ny teny
fampanantenana fidirana amin’ny Fitsaharanao. Manambara

aho fa hiady amin'ny hakamoana, ho “mazoto kokoa ny aho, amin’ny anaran'i Jesosy Kristy, Amena.
hampitoetra ny fiantsoana sy ny fifidianana ahy". Hazoto

